
ISHQALANISH KUCHI VA UNING TURLARI HAQIDA. 

Usarov Sardor Abdunazirovich 

JDPI Matematika o’qitish  metodikasi. 

 

Mo’minova Mahfuza Maxmudovna 

Jizzax shahar 9-maktab o’qituvchi. 

 

Shokirova Dilfuza Ochilovna 

Jizzax shahar 9-maktab o’qituvchi. 

 

Annotatsiya: Ushbu maqolada maktab fizika kursida ishqalanish kuchi 

mavzusini o’quvchilarga o’qitish va ishqalanish kuchi haqida tushunchalar 

berilgan. 

Kalit so’zlar: Ishqalanish kuchi, tinchlikdagi ishqalanish, sirpanish 

ishqalanish. 

Ishqalanish - bir-biriga tegib turuvchi qattiq jismlar, suyuqliklar va 

gazlarning nisbiy koʻchishiga qarshilik qilish hodisasidir. Har qanday ikki jism 

orasidagi ta’sirni albatta kuch xarakterlaydi. Demak, ishqalanish harakatga 

qarshilik ko’rsatuvchi kuchdir. Kuch vektor kattalik bo’lganligi sababli albatta 

kuchning yo’nalishi bo’ladi. Ishqalanish kuchining yo’nalishi harakatga qarshi 

yo’naladi. 

Ishqalanish kuchi ikki xil turga bo’linadi: ichki va tashqi. Tashqi 

ishqalanish- bir biriga tegib turgan qattiq jismlar yoki biror jismning o’zaro tegib 

turgan bo’lakchalari harakatlanib, bir-biriga nisbatan siljiganda mexanik 

qarshilikning vujudga kelish jarayoni. Ichki ishqalanish — qovushoqlik oquvchan 

jismlar(suyuqlik va gazlar)ning asosiy xususiyatlaridan biri boʻlib, moddani tashkil 

etgan bir guruh zarralarning boshqalariga nisbatan koʻchishiga qarshilik 

koʻrsatishidir. 

Qattiq jismlarning quruq sirtlari orasidagi ishqalanishga quruq ishqalanish 

deb ataladi. Qattiq jismlar suyukliklar va gazlarda harakatlanganda ularning turli 

qatlamlari orasida hosil boʻladigan va ularning qovushoqligi (yopishqoqligi) bilan 

bogʻliq boʻlgan suyuq ishqalanish ham mavjud. Suyuq ishqalaish kuchlari harakat 

tezligiga mutanosib boʻlib, u jism toʻxtaganda nolga aylanadi. Shu sababli, juda 

kichik kuch bilan jismni suyuqlikda harakatlantirish mumkin. Masalan odam 

suvdagi ogʻir barjani tayoq uchini suv tuvbiga tirash bilan harakatga keltiradi, 

biroq yerda bunday yukni u, albatta, qoʻzgʻata olmaydi. 

O’quvchilarda ishqalanish kuchi mavzusini o’qitishda albatta hayotiy 

misollarni keltirib o’rgatish maqsadga muvofiq. Har qanday harakatda ishqalanish 

kuchi mavjud bo’lib u har doim harkakatga qarshilik ko’rsatishi bo’yicha misollar 

yetarlicha. 

Maktab kursida tashqi ishqalanish mavzusi uch turga bo’linib o’rgatiladi. 

Tashqi ishqalanish tinchlikdagi, sirpanish va dumalanish ishqalanishga bo’linadi. 

Tinchlikdagi ishqalanishning maksimal kuchi kattalik jixatdan jismni  tekis 

sirpantiruvchi tashqi kuchga tengdir. 

 

Ishqalanish kuchi quyidagi formula bilan xisoblanadi:  𝐹 = µ𝑁. µ - 

ishqalanish koeffitsenti, N – tekislikka tik bosuvchi kuch.  Sirpanish ishqalanish 

kuchi tashqi kuchga teng bo’lganda Nyutonning birinchi qonuniga ko’ra tekis 

harakat qiladi. 

Tinchlikdagi ishqalanishni o’quvchilarga o’rgatishda albatta yuqoridagi 

qoidaga e’tibor qaratish kerak. Ya’ni tichlikdagi ishqalanishning qiymati 0 ≤  µ𝑁 

oraliqda bo’lishiga e’tibor qaratish kerak. O’quvchilarda tinchlikdagi ishqalanish 

tushunchasini quyidagi masala orqali yetkazib berish mumkin:  

Masala: Gorizontal tekislikda yotgan 4 kg massali jismga ta’sir qiluvchi 

ishqalanish kuchini xisoblang. Ishqalanish koeffitsanti 0.3 ga teng. 

Masalani yechishda o’quvchilar   yo’l qo’yadigan eng ko’p uchraydigan 

xatolardan biri  𝐹 = µ𝑚𝑔 formula orqali ishqalanish 12 N degan javobni 

chiqarishlaridir. Ushbu masalada tinchlikdagi ishqalanish haqida berilgan 

ma’lumotlani o’quvchilarga qayta aytib o’tish maqsadga muvofiq ya’ni 

tinchlikdagi ishqalanish 0 ≤  µ𝑁. Jismni siljitish uchun hech qanday kuch 

qo’yilmaganligi sababli ishqalanish kuchi ushbu masalada 0 ga teng. Masalani 

tushuntirishda masala shartiga o’zgartirish kiritib tinchlikdagi ishqalanish kuchi 

haqida yanada yaxshi tushuncha xosil qilish mumkin.  

Masala: Gorizontal tekislikda yotgan 4 kg massali jismga F= 1 N gorizontal 

yo’nalishda kuch qo’yildi. Jismga ta’sir qiluvchi ishqalanish kuchini xisoblang. 

Ishqalanish koeffitsanti 0.3 ga teng. 

Ushbu masalani yechishda o’quvchilar aksariyati yana yuqorida aytilgan 

xatoga yo’l qo’yishadi ya’ni  𝐹 = µ𝑚𝑔 formula orqali ishqalanish 12 N degan 

javobni yechim sifatida ko’rsatishadi. Bu yerda tashqi kuch 1 N bo’lganligi va 

ushbu kuch  µ𝑚𝑔  dan kichik bo’lganligi sababli ishqalanish kuchi 1 N  ga teng.    

1 N kuch tichlikdagi ishqalanishdir. Agar tashqi kuch 2 N bo’lsa ishqalanish kuchi 

2 N, 3 N bo’lsa ishqalanish 3 N. Jismga gorizontal yo’nalishda qo’yilgan 12 N dan 

kichik har qanday kuch tinchlikdagi ishqalanishdir. Tashqi kuchimiz µ𝑚𝑔 dan 

katta bo’lsa ishqalanish kuchi 12 N bo’ladi va bu sirpanish ishqalanish kuchi deb 

yuritiladi.   

 Yuqoridagi masalalardan ko’rinib turibdiki o’quvchilar tinchlikdagi va 

sirpanish ishqalanish kuchlarini farqlashda xatolikka yo’l qo’yishlari mumkin. Shu 

sababli tinchlikdagi ishqalanish sirpanish ishqalanish kuchlarini o’qitishda 

yuqoridagi ikki masalani na’muna sifatida ko’rsatilsa maqsadga muvofiq bo’ladi.. 

 Tashqi qo’yilgan kuch 𝐹 = µ𝑁 kuchdan katta bo’lsa jism tekis tezlanuvchan 

harakatda bo’ladi. Jismga qo’yilgan kuchning ma’lum qismi ishqalanishga sarf 

bo’lsa qolgan qismi jismga tezlanish beradi. 

Koʻpgina hollarda ishqalanishning foydali tomoni bor. Masalan, yoʻl sirti 

muzlagan vaqtda silliq boʻlganligi uchun yoʻl sirti bilan piyodalar poyabzalining 

tagligi yoki transport vositasi gʻildiragi orasida ishqalanishning keskin kamayib 

ketishi piyodalar va transport vositalarining harakatlanishini qiyinlashtirib 

yuboradishqalanish ishqalanish boʻlmasa qoqilgan mixlar tushib, rezbali birikmalar 

boʻshab qolardi. Baʼzi hollarda ishqalanishning zararli tomonlari ham mavjud. 

Masalan, turli transport vositalari, samolyotlar, suv osti kemalari gorizontal 

yoʻnalishda oʻzgarmas tezlik bilan harakatlanayotganda ishqalanish kuchini 

yengish uchun juda koʻp miqdorda yonilg’i sarf qiladi. Bundan tashqari, 

ishqalanishlar mashina va mexanizmlarning yeyilishiga sabab boʻladi (ularning 

f.i.k. ni kamaytiradi). Shuning uchun ishqalanishni kamaytirish katta iqtisodiy 

ahamiyatga ega. Ishqalanishni kamaytirishning eng samarali usullaridan biri 



78 

 

sirpanib ishqalanishni dumalab ishqalanishga almashtirish, ishqalanuvchi sirtlarni 

moylash (bunda  ishqalanish kuchi 8— 10 marta kamayadi). 

